
ལྷལྷ་་སའིསའི་་ཉིནཉིན་་རེའིརེའི་་ཚགསཚགས་་པརཔར་་ཁངཁང་་ནསནས་་བཏོནབཏོན།། སྦྲགསྦྲག་་ཨངཨང་།་། 6767——3737 པརཔར་་ངོསངོས་་འདིའིའདིའི་་འགནའགན་་འཁུརའཁུར་་རྩོམརྩོམ་་སྒྲིགསྒྲིག་་པཔ།། བསྟནབསྟན་་རྡོརརྡོར།།

ཤིན་ཧྭ་གསར་འགྱུར་ཁང་པེ་ཅིང་
ནས་ཟླ་5ཚེས་28ཉིན་གློག་འཕྲིན་འབྱོར་
ག སལ ། ཟླ ་ 5ཚེས ་ 27ཉིན ་ གྱི ་ ཕྱི ་
དྲོར། ཀྲུང་གུང་ཀྲུང་དབྱང་ཆབ་སྲིད་ཅུས་
ཀྱིས་སྤུས་ཚད་མཐོ་བའི་ལས་ཞུགས་གང་
ལེགས་ཐུབ་རྒྱུར་སྐུལ་འདེད་གཏོང་རྒྱུའི་
ཐད་མཉམ་སྡེབ་སློབ་སྦྱོང་ཐེངས་བཅུ་བཞི་
པ་བྱས་པ་རེད། ཀྲུང་གུང་ཀྲུང་དབྱང་གི་
སྤྱི་ཁྱབ་ཧྲུའུ་ཅི་ཞི་ཅིན་ཕིང་གིས་སློབ་སྦྱོང་
གཙོ་སྐྱོང་གནང་སྐབས་སྤུས་ཚད་མཐོ་བའི་
ལས་ཞུགས་གང་ལེགས་ཐུབ་རྒྱུར་སྐུལ་
འདེད་གཏོང་རྒྱུ་ནི་དུས་རབས་གསར་པ་
དང་རྒྱང་ལམ་གསར་པའི་ལས་ཞུགས་ལས་
དོན་གྱི་གནས་བབ་གསར་པ་དང་ལས་
འགན་གསར་པ་ཞིག་ཡིན། མི་དམངས་ལྟེ་
བར་འཛིན་པའི་འཕེལ་རྒྱས་ཀྱི་བསམ་བློ་
མཐའ་འཁྱོངས་བྱས་ནས་ངལ་རྩོལ་པ་སོ་
སོས་ལས་ཞུགས་དང་། ཁྲོམ་རའི་ལས་
ཞུགས་སྙོམ་སྒྲིག་བྱེད་པ། སྲིད་གཞུང་གིས་
ལས་ཞུགས་ལ་སྐུལ་གཏོང་དང་ལས་གཏོད་
ལ་བསྔགས་སྐུལ་བཅས་བྱེད་པའི་བྱེད་
ཕྱོགས་ཁྱོན་ཡོངས་ནས་ལག་ལེན་མཐར་
ཕྱིན་བསྟར་བ། ལས་ཞུགས་ཀྱི་སྤུས་ཚད་
ནུས་ལྡན་ངང་མཐོ་རུ་གཏོང་རྒྱུ་དང་གྲངས་
འབོར་ལུགས་མཐུན་ངང་འཕར་རྒྱུར་མུ་
མཐུད་སྐུལ་འདེད་གཏོང་བ། རྒྱ་ཆེའི་ངལ་
རྩོ ལ ་ པ འི ་ ཐོ བ ་ སྣ ང ་ ད ང ་ ། སྐྱི ད ་
སྣང་། བདེ་སྣང་བཅས་ཟམ་མི་ཆད་པར་
ཆེ་རུ་གཏོང་བ་བཅས་ཀྱི་སྒོ་ནས་ཀྲུང་གོའི་
ལུགས་ཀྱི་དེང་རབས་ཅན་ལ་བརྟེན་ནས་
རྒྱལ་ཁབ་སྟོབས་ལྡན་འཛུགས་སྐྲུན་དང་མི་

རིགས་བསྐྱར་དར་གྱི་བྱ་གཞག་རླབས་ཆེན་
ལ་ཁྱོན་ཡོངས་ནས་སྐུལ་འདེད་གཏོང་བར་
འདེགས་སྐྱོར་ནུས་ལྡན་འདོན་སྤྲོད་བྱེད་
དགོས་པའི་ནན་གསུངས་གནང་བ་རེད།

ཀྲུང་གོའི་ངལ་རྩོལ་དང་སྤྱི་ཚོགས་
འགན་སྲུང་ཚན་རིག་ཞིབ་འཇུག་ཁང་གི་
ཡོན་ཀྲང་ཞིབ་འཇུག་པ་མོ་རུང་གིས་གནད་
དོན་དེའི་ཐད་འགྲེལ་བཤད་བརྒྱབ་ནས་
ལས ་ཀའི ་གྲོས ་འགོ ་བཏོན ་གནང ་བ ་
རེད། ཀྲུང་དབྱང་ཆབ་སྲིད་ཅུས་ཀྱི་བློ་
མཐུན་ཚོས་འགྲེལ་བཤད་ལ་ནན་ཏན་ངང་
གསན་པ་དང་འབྲེལ་གྲོས་བསྡུར་ཡང་
གནང་བ་རེད།

ཞི་ཅིན་ཕིང་གིས་འགྲེལ་བཤད་དང་
གྲོས་བསྡུར་གསན་རྗེས་གསུང་བཤད་གལ་
ཆེན་གནང་བ་རེད། ཁོང་གིས་ལས་ཞུགས་
ནི་ཆེས་གཞི་རྩའི་དམངས་འཚོ་ཞིག་ཡིན་པ་
དང་། མི་དམངས་མང་ཚོགས་ཀྱི་བདེ་
རྩར་ཐུག་པའི་ཁེ་ཕན་དང་། དཔལ་
འབྱོར་དང་སྤྱི་ཚོགས་སྐྱོན་བྲལ་ངང་འཕེལ་
རྒྱས་འགྲོ་བ། རྒྱལ་ཁབ་ཡུན་རིང་བདེ་
འཇགས་ཡོང་བ་བཅས་དང་འབྲེལ་བ་
ཡོད། ཏང་གི་ཚོགས་ཆེན་བཅོ་བརྒྱད་པའི་
ཚུན་དུ། ཏང་ཀྲུང་དབྱང་གིས་ལས་ཞུགས་
ལས་དོན་དེ་རྒྱལ་སྐྱོང་སྲིད་སྐྱོང་གི་མངོན་
གསལ་དོད་པའི་གནས་བབ་ཏུ་འཇོག་རྒྱུ་
མཐའ་འཁྱོངས་བྱས་ནས་ལས་ཞུགས་སྔོན་
ལ་འཇོག་པའི་སྲིད་ཇུས་ལ་ཤུགས་སྣོན་རྒྱག་
པ་དང་། ལས་ཞུགས་ལ་སྐུལ་འདེད་ལམ་
སྲོལ་འཐུས་ཚང་དུ་གཏོང་བ། གནོན་
ཤུགས་དང་འགྲན་སློང་སྣ་ཚོགས་ལ་ཁ་

གཏད་ནུས་ལྡན་འཇལ་བ། གྲོང་ཁྱེར་དང་
གྲོང་རྡལ་དུ་ལོ་རེར་ཆ་སྙོམས་ལས་ཞུགས་
གསར་དུ་འཕར་མཁན་ཁྲི་1300ཟིན་པ་
བཅས་ཀྱི་སྒོ་ནས་དམངས་འཚོ་ལེགས་སུ་
གཏོང་བ་དང་དཔལ་འབྱོར་འཕེལ་རྒྱས་
གཏོང་བར་འདེགས་སྐྱོར་གལ་ཆེན་འདོན་
སྤྲོད་བྱས་ཡོད། ལག་ལེན་ཁྲོད་དུས་རབས་
གསར་པའི་ལས་ཞུགས་ལས་ཀའི་ཆོས་ཉིད་
ལ་ངོས་འཛིན་ཟམ་མི་ཆད་པར་གཏིང་ཟབ་
ཏུ་བཏང་ནས་ཉམས་མྱོང་མང་པོ་བསགས་
ཡོད། དེའི་ནང་གཙོ་བོ་ལས་ཞུགས་དེ་
དམངས་འཚོ་རྩ་བར་བརྩི་རྒྱུ་རྒྱུན་འཁྱོངས་
བྱེད་པ་དང་། ལས་ཞུགས་སྔོན་ལ་ལག་
ལེན་བསྟར་རྒྱུ་མཐའ་འཁྱོངས་བྱེད་པ།
འཕེལ་རྒྱས་ལ་བརྟེན་ནས་ལས་ཞུགས་ལ་
སྐུལ་འདེད་གཏོང་རྒྱུ་མཐའ་འཁྱོངས་བྱེད་
པ། ལས་ཞུགས་ཀྱི་ཤོང་ཚད་ཆེ་རུ་གཏོང་
བ་དང་ལས་ཞུགས་ཀྱི་སྤུས་ཚད་མཐོ་རུ་
གཏོང་རྒྱུ་ཟུང་འབྲེལ་བྱ་རྒྱུ་མཐའ་འཁྱོངས་
བྱེད་པ། གཙོ་གནད་ཚོགས་སྤྱིའི་ལས་
ཞུགས་ལ་དམ་འཛིན་དང་མངོན་གསལ་
དོད་དུ་གཏོང་རྒྱུ་མཐའ་འཁྱོངས་བྱེད་པ།
ལས་གཏོད་ཀྱིས་ལས་ཞུགས་ལ་སྐུལ་ཁྲིད་བྱ་
རྒྱུ་མཐའ་འཁྱོངས་བྱེད་པ། དྲང་གཞག་གི་
ལས་ཞུགས་ཁོར་ཡུག་བསྐྲུན་རྒྱུ་མཐའ་
འཁྱོངས་བྱེད་པ། འཆམ་མཐུན་གྱི་ངལ་
རྩོལ་འབྲེལ་བ་འཛུགས་རྒྱུ་མཐའ་འཁྱོངས་
བྱེད་པ་སོགས་ཡིན། ཉམས་མྱོང་དེ་དག་
ཧ་ཅང་རྩ་ཆེན་ཡིན་པས་དུས་ཡུན་རིང་པོར་
རྒྱུན་འཁྱོངས་དང་།

（པར་ངོས་བཞི་པར་གཟིགས）

ཞི་ཅིན་ཕིང་གིས་ཀྲུང་གུང་ཀྲུང་དབྱང་ཆབ་སྲིད་ཅུས་ཀྱི་མཉམ་སྡེབ་
སློབ་སྦྱོང་ཐེངས་བཅུ་བཞི་པ་གཙོ་སྐྱོང་གནང་བ།

ཤིན་ཧྭ་གསར་འགྱུར་ཁང་པེ་ཅིང་
ནས་ཟླ་5ཚེས་28ཉིན་གློག་འཕྲིན་འབྱོར་
གསལ། ཟླ་5ཚེས་28ཉིན་གྱི་ཕྱི་དྲོར།
རྒྱལ་ཁབ་ཀྱི་ཀྲུའུ་ཞི་ཞི་ཅིན་ཕིང་གིས་པེ་ཅིང་
མི་དམངས་ཚོགས་ཁང་ཆེན་མོར་ཀྲུང་གོར་
རྒྱལ་དོན་འཚམས་འདྲི་གནང་བར་ཕེབས་
པའི་ཐིག་དམར་ཀུའེ་ནེ་ཡའི་སྲིད་འཛིན་ཨའོ་
པི་ཨང་དང་མཇལ་མོལ་གནང་བ་རེད།
རྒྱལ་ཁབ་གཉིས་པོའི་གཙོ་བདག་གིས་ཀྲུང་གོ་
དང་ཐིག་དམར་ཀུའེ་ནེ་ཡའི་འབྲེལ་བ་དེ་
ཕྱོགས་ཡོངས་ཀྱི་འཐབ་ཇུས་མཉམ་ལས་
རོགས་ཟླའི་འབྲེལ་བ་ཟབ་ཏུ་གཏོང་རྒྱུའི་ཁྱབ་
བསྒྲགས་གནང་བ་རེད།

ཞི་ཅིན་ཕིང་གིས་ཀྲུང་གོ་དང་ཐིག་
དམར་ཀུའེ་ནེ་ཡ་ནི་ཕན་ཚུན་ལྷག་བསམ་ཟོལ་
མེད་བཅངས་བའི་གྲོགས་པོ་བཟང་པོ་དང་
རོགས་ཟླ་བཟང་པོ་ཞིག་ཡིན་པ་དང་། ཆབ་
སྲིད་ཐད་ཆུ་ཚད་མཐོ་བའི་ཕན་ཚུན་ཡིད་ཆེས་
བྱེད་པ་ནི་རྒྱལ་ཁབ་གཉིས་པོའི་འབྲེལ་བའི་

ཁྱད་ཆོས་མངོན་གསལ་དོད་ཤོས་ཤིག་
རེད། ཕྱི་འབྲེལ་བཙུགས་ནས་དུས་རབས་
ཕྱེད་ཀ་ལྷག་ཙམ་སོང་ཚུན། ཕྱོགས་གཉིས་
པོས་ཐོག་མཐའ་བར་གསུམ་དུ་ཕན་ཚུན་
རོགས་རམ་དང་། སྐྱིད་སྡུག་མཉམ་མྱོང་
བྱས་ནས་ཕན་ཚུན་གྱི་ལྟེ་བའི་ཁེ་ཕན་དང་
འབྲེལ་བ་ཡོད་པའི་གནད་དོན་དང་དོ་ཁུར་
ཆེན་པོ་བྱེད་པའི་གནད་དོན་ཐད་ཕན་ཚུན་
རྒྱབ་སྐྱོར་བརྟན་པོ་བྱས་ཏེ། ཀྲུང་གོ་དང་
གླིང་ཆེན་ཨ་ཧྥེ་རི་ཁའི་རྒྱལ་ཁབ་དབར་ལྷག་
བསམ་ཟོལ་མེད་ངང་མཛའ་གྲོགས་དང་ལག་
གདང་སྦྲེལ་ནས་འཕེལ་རྒྱས་གཏོང་བའི་
གསོན་ཉམས་ལྡན་པའི་མཚོན་ཚུལ་ཞིག་ཏུ་
གྱུར་ཡོད། དུས་བབ་གསར་པའི་འོག་ཀྲུང་
གོ་དང་ཐིག་དམར་ཀུའེ་ནེ་ཡའི་འབྲེལ་བ་སྲ་
བརྟན་དང་འཕེལ་རྒྱས་ཡག་པོ་གཏོང་རྒྱུ་དེ་
རྒྱལ་ཁབ་གཉིས་དང་རྒྱལ་ཁབ་གཉིས་ཀྱི་མི་
དམངས་ཀྱི་རྩ་བའི་ཁེ་ཕན་དང་ཐུན་མོང་གི་
རེ་སྒུག་དང་མཐུན་ཡོད། ཐིག་དམར་ཀུའེ་

ནེ་ཡ་དང་ཕྱོགས་ཡོངས་ཀྱི་འཐབ་ཇུས་མཉམ་
ལས་རོགས་ཟླའི་འབྲེལ་བ་ཟབ་ཏུ་གཏོང་རྒྱུ་གོ་
སྐབས་སུ་བྱས་ཏེ་ཁྱབ་ཁོངས་ཁག་དང་རིམ་པ་
ཁག་གི་མཛའ་གྲོགས་འགྲོ་འོང་སྔར་བས་ཟབ་
ཏུ་གཏོང་བ་དང་སྒྱུར་བཅོས་འཕེལ་རྒྱས་དང་
དབུལ་སྒྲོལ་འགག་སྒྲོལ་སོགས་ཁྱབ་ཁོངས་ཀྱི་
ཉམས་མྱོང་སྤེལ་རེས་གཏིང་ཟབ་བྱས་ནས་
རྒྱལ་ཁབ་གཉིས་པོའི་སྲོལ་རྒྱུན་གྱི་མཛའ་
གྲོགས་ལ་ཡུན་རིང་སྒུལ་ཤུགས་བསྣན་འདོད་
ཡོད་ཅེས་གསུངས་པ་རེད།

ཞི་ཅིན་ཕིང་གིས་ཀྲུང་གོ་ཕྱོགས་ཀྱིས་
ཐིག་དམར་ཀུའེ་ནེ་ཡའི་དཔལ་འབྱོར་དང་སྤྱི་
ཚོགས་འཕེལ་རྒྱས་ལ་རྒྱབ་སྐྱོར་དང་ཐིག་
དམར་ཀུའེ་ནེ་ཡའི་དཔལ་འབྱོར་སྣ་མང་ཅན་
དང་བཟོ་ལས་ཅན་ལ་སྐུལ་འདེད་གཏོང་བའི་
འབད་བརྩོན་ལ་རྒྱབ་སྐྱོར་བྱེད་ཀྱི་ཡོད།
ཀྲུང་གོ་དང་ཨ་ཧྥེ་རི་ཁའི་དབར་གྱི་མཉམ་
ལས་གླེང་སྟེགས་ཀྱི་གྲུབ་འབྲས་དང་།

（པར་ངོས་བཞི་པར་གཟིགས）

ཞི་ཅིན་ཕིང་གིས་ཐིག་དམར་ཀུའི་ནེ་ཡའི་སྲིད་འཛིན་
ཨའོ་པི་ཨང་དང་མཇལ་མོལ་གནང་བ།

པར་འདི་ནི་མཇལ་མོལ་མ་གནང་གོང་། ཞི་ཅིན་ཕིང་དང་སྐུ་ཟླ་ཕེང་ལི་ཡོན་རྣམ་གཉིས་དང་ཨའོ་པི་ཨང་དང་སྐུ་ཟླ་ཁང་སེ་ཐན་ཤིས་ཡ་རྣམ་གཉིས་མཉམ་འཛོམས་
སྐུ་པར་བསྐྱོན་པའི་གནས་ཚུལ་ཡིན་པ།

མི་དང་ཕྱུགས་རིཊ་ལོཊ་དབྱེའི་འདུ་
འགོད་ལག་བསྟར་བྱེད་པ་ནི་གྲོང་གསེབ་ཀྱི་མིའི་
འཚོ་སྡོད་ཁོར་ཡུག་ལེགས་བཅོས་དང་། མི་
དམངས་ཀྱི་གཟུགས་གཞི་བདེ་ཐང་དང་ཚེ་སྲོག་
བདེ་འཇགས་ལ་འགན་སྲུང་བྱེད་པའི་དམངས་
འཚོའི་ལས་གཞི་གལ་ཆེན་ཞིག་ཡིན་ལ། གྲོང་
གསེབ་ཀྱི་མིའི་འཚོ་སྡོད་ཁོར་ཡུག་གི་ཕན་འབྲས་
ཆེ་རུ་གཏོང་བ་དང་། གནས་སྡོད་དང་འཚམ་
པ་དང་ལས་ཞུགས་དང་འཚམ་པའི་མཛེས་སྡུག་
ལྡན་པའི་གྲོང་གསེབ་འཛུགས་སྐྲུན། ཞིང་
ལས་དང་གྲོང་གསེབ་དེང་རབས་ཅན་མངོན་

འགྱུར་བཅས་བྱེད་པའི་ཆ་རྐྱེན་གཙོ་བོ་ཡིན།
2023ལོའི་ཟླ་7པ་ནས་བཟུང་ལྷུན་གྲུབ་རྫོང་
གིས་མི་དང་ཕྱུགས་རིགས་ལོགས་དབྱེའི་རྣམ་
གྲངས་འཛུགས་སྐྲུན་ལས་དོན་གྱི་བཀོད་སྒྲིག་
བླང་བྱ་ལག་བསྟར་གཏིང་ཟབ་བྱས་ཏེ་མི་དང་
ཕྱུགས་རིགས་མཉམ་བསྲེས་དང་ཁོར་ཡུག་
བཙོག་པ་སོགས་ཀྱི་སྣང་ཚུལ་ལེགས་སུ་གཏོང་
རྒྱུར་སྣང་ཆེན་ཤུགས་ཆེན་བྱས་ནས་གྲོང་གསེབ་
དར་རྒྱས་ལ་ཁྱོན་ཡོངས་ནས་སྐུལ་འདེད་གཏོང་
རྒྱུར་འགན་ལེན་བརྟན་པོ་བྱས་ཡོད།

བྱང་ཁ་ཤང་ཆུ་ཁ་བྱང་གྲོང་ཚོའི་ཡུལ་མི་

ཆུང་ཆུང་གི་ཁྱིམ་དུ་སླེབས་སྐབས་དང་ཐོག་
གཙང་ཞིང་གྲལ་འགྲིག་པའི་ལྷས་ར་མཐོང་རྒྱུ་
ཡོད། ཆུང་ཆུང་ཁྱིམ་གྱིས་གསར་དུ་བསྐྲུན་པའི་
ལྷས་རའི་རྒྱ་ཁྱོན་ལ་སྨི་ངོས་གྲུ་50ཡོད་པ་
དང་། ཁྱོན་སྒོར་12000བཏང་བའི་ནང་
སྒོར་3500རང་གྲབས་དང་སྲིད་གཞུང་གིས་
སྒོར་8500ཁ་གསབ་བྱས་ཡོད་པ་རེད། མི་
ཕྱུགས་ལོགས་དབྱེའི་རྣམ་གྲངས་འཛུགས་སྐྲུན་
བྱས་པ་ནས་བཟུང་ཆུང་ཆུང་ཁྱིམ་ཚང་གི་འཚོ་
བའི་ཁོར་ཡུག་ལེགས་སུ་ཕྱིན་པར་མ་ཟད།

（པར་ངོས་བཞི་པར་གཟིགས）

ལྷུན་གྲུབ་རྫོང་གི་མི་དང་ཕྱུགས་རིགས་ལོགས་སུ་དབྱེ་བའི་དར་སྲོལ་གསར་པ་
ལས་བདེ་སྐྱིད་ཀྱི་རྣམ་པ་གསར་པ་མངོན་པ།

ལྷ་སའི་མཉམ་འདྲེས་སྨྱན་སྦྱོར་ལྟེ་
གནས་སུ་གནས་ཚུལ་འབྱོར་གསལ། ཟླ་
5ཚེས་27ཉིན། ལྷ་སའི་ཞིང་འབྲོག་པའི་
ལུས་རྩལ་འགྲན་ཚོགས་སྐབས་དང་པོའི་
ལས་དོན་མཐུན་སྦྱོར་ཚོགས་འདུ་འཚོགས་
ཤིང་། ཚོགས་འདུའི་ཐོག ལྷ་སའི་ཞིང་
འབྲོག་པའི་ལུས་རྩལ་འགྲན་ཚོགས་སྐབས་
དང་པོའི་ཇུས་གཞི་དང་ལས་འགན་ལས་
བགོས་བྱས་པ་བརྡ་ཁྱབ་བཏང་བ་དང་།
ཚོགས་ཞུགས་ཚན་པས《ལྷ་སའི་ཞིང་འབྲོག་
པའི་ལུས་རྩལ་འགྲན་ཚོགས་སྐབས་དང་

པོའི་ཇུས་གཞི》དང་དེ་བཞིན་ལས་འགན་
ལས་བགོས་བྱས་པའི་ཐད་བསམ་འཆར་
དང་གྲོས་འགོ་བཏོན་པ་རེད།

གྲོང་ཨུད་ཀྱི་ཧྲུའུ་ཅི་གཞོན་པ་དང་
རྒྱུན་ལས་གྲོང་སྤྱི་གཞོན་པ་ཁྲེན་ཅིང་གིས་
ཚོགས་འདུ་གཙོ་སྐྱོང་གནང་བ་དང་འབྲེལ་
གསུང་བཤད་ཀྱང་གནང་བ་རེད།

ཁྲེན་ཅིང་གིས་ནན་གསུངས་གནང་
དོན། ཞིང་འབྲོག་པའི་ལུས་རྩལ་འགྲན་
ཚོགས་སྐབས་དང་པོ་ཡིན་པའི་ངོས་ནས་
རིག་གནས་དང་། ལུས་རྩལ། ཡུལ་སྐོར་

བཅས་མཉམ་འདྲེས་བྱེད་པའི་ཁྱད་ཆོས་
འདོན་སྤེལ་གང་ལེགས་བྱས་ཏེ། ཞིང་
འབྲོག་པས་ལྟ་ཉན་འདོད་པ་དང་། དོན་
དངོས་དང་མཐུན་ཞིང་སྤྲོ་སྣང་རང་བཞིན་
ལྡན་པའི་འགྲན་བསྡུར་གྱི་རྣམ་གྲངས་
བཀོད་སྒྲིག་བྱེད་དགོས་པ་དང་། ཚན་པ་
ཁག་གིས་འབྲེལ་མཐུད་དམ་ཟབ་བྱས་ཏེ།
མི་རིགས་ཀྱི་ཁྱད་ཆོས་ལྡན་པའི་གཞི་གཅིག་
ཅན་དང་། ཡུལ་སྐོར། ཉམས་ལེན་
བཅས་ཀྱི་བྱེད་སྒོ་ཇུས་འགོད་བྱས་ནས།

（པར་ངོས་གསུམ་པར་གཟིགས）

ལྷ་སའི་ཞིང་འབྲོག་པའི་ལུས་རྩལ་འགྲན་ཚོགས་སྐབས་དང་པོའི་
ལས་དོན་མཐུན་སྦྱོར་ཚོགས་འདུ་འཚོགས་པ།

ཁྲེན་ཅིང་གིས་གསུང་བཤད་གནང་བ།

ལྷ་སའི་མཉམ་འདྲེས་སྨྱན་སྦྱོར་ལྟེ་
གནས་སུ་གནས་ཚུལ་འབྱོར་གསལ། ཉེ་
དུས། ལྷ་ས་གྲོང་ཁྱེར་ནོར་སྲིད་ཅུས་ཀྱིས་
རྒྱ་ཁྱབ་ངང་བརྟག་ཞིབ་བྱས་པ་བརྒྱུད་གཞི་
རིམ་གྱི་དོན་དངོས་དང་ཟུང་འབྲེལ་དམ་
ཟབ་བྱས་ནས《ལྷ་ས་གྲོང་ཁྱེར་གྱི་དམངས་
ཕན་ཞིང་ཕན་ཁྱབ་ཁོངས་ཀྱི་ཐུན་མོང་ནོར་
སྲིད་ཀྱི་དོན་གཅོད་དབང་ཆ་དང་གཏོང་
སྒོའི་འགན་འཁྲིའི་དབྱེ་འབྱེད་ལག་བསྟར་
ཇུས་གཞི》（གཤམ་དུ《ལག་བསྟར་ཇུས་
གཞི》ཞེས་བསྡུ་རྒྱུ）ཚན་རིག་དང་མཐུན་
པའི་སྒོ་ནས་བཟོས་པ་དང་དངོས་སུ་པར་
འགྲེམས་བྱས་ཤིང་། དམངས་ཕན་ཞིང་
ཕན་གྱི་ཁ་གསབ་མ་དངུལ་དོན་ཚན་གྱི་

དབང་ཆ་དང་འགན་འཁྲིའི་ཁྱབ་ཁོངས་
སྔར་བས་གསལ་པོ་བཟོས་ནས་དམངས་
ཕན་ཞིང་ཕན་གྱི་ནོར་སྲིད་ཁ་གསབ་མ་
དངུལ་དུས་ཐོག་ཏུ་ཆ་ཚང་སྤྲོད་ལེན་ཐུབ་
རྒྱུའི་འགན་ལེན་བྱས་ཡོད།

《ལག་བསྟར་ཇུས་གཞིའི》ནང་འབྲུ་
རིགས་ཐོན་སྐྱེད་འཕེལ་རྒྱས་དང་། རྨོ་
ཞིང་སྲུང་སྐྱོང་དང་སྤུས་ཚད་ལེགས་སུ་
གཏོང་བ། ས་བོན་ལས་རིགས་གསར་
གཏོད་འཕེལ་རྒྱས། ས་གཙང་བདེ་ཐང་
དང་གཙོ་གནད་ཐོན་ལས་འཕེལ་རྒྱས་
སོགས་རིགས་13དང་དམངས་ཕན་ཞིང་
ཕན་གྱི་ནོར་སྲིད་ཁ་གསབ་དོན་ཚན་57
ཚུད་ཡོད་ཅིང་། གྲོང་ཁྱེར་ཡོངས་ཀྱི་ཞིང་

ལས་དང་གྲོང་གསེབ་དང་ ། ནགས་
ལས། ཆུ་བེད། སློབ་གསོ། ཚན་
རྩལ། རིག་གནས་སོགས་ཁྱབ་ཁོངས་ཀྱི་
དམངས་ཕན་ཞིང་ཕན་གྱི་ཁ་གསབ་མ་
དངུལ་གྱི་དབང་ཆ་དང་འགན་འཁྲིའི་ཁྱབ་
ཁོངས་སྔར་བས་གསལ་དུ་བཏང་ཡོད་པ་
དང་། གྲོང་ཁྱེར་དང་རྫོང་རིམ་པ（གླིང་
ཁུལ་ཚུད་པ）ཡི་ནོར་སྲིད་གཏོང་སྒོའི་འགན་
འཁྲི་ཁ་གསལ་བཟོས་ནས་གྲོང་ཁྱེར་ཡོངས་
ཀྱི་རིམ་པ་ཁག་གི་ལས་རིགས་དོ་དམ་ཚན་
པས་ཏང་དང་སྲིད་གཞུང་གི་དམངས་ཕན་
ཞིང་ཕན་སྲིད་ཇུས་དོན་འཁྱོལ་བྱེད་པའི་
ཆབ་སྲིད་ཀྱི་རང་རྟོགས་དང་།

（པར་ངོས་གསུམ་པར་གཟིགས）

རང་གྲོང་གིས《ལྷ་ས་གྲོང་ཁྱེར་གྱི་དམངས་ཕན་ཞིང་ཕན་ཁྱབ་ཁོངས་ཀྱི་ཐུན་མོང་ནོར་སྲིད་ཀྱི་དོན་གཅོད་
དབང་ཆ་དང་གཏོང་སྒོའི་འགན་འཁྲིའི་དབྱེ་འབྱེད་ལག་བསྟར་ཇུས་གཞི》པར་འགྲེམས་བྱས་པ།

ལྷ་སའི་མཉམ་འདྲེས་སྨྱན་སྦྱོར་ལྟེ་
གནས་སུ་གནས་ཚུལ་འབྱོར་གསལ། ཟླ་5ཚེས་28ཉིན་གྱི་ཕྱི་དྲོར། རང་སྐྱོང་ལྗོངས་
ཏང་ཨུད་ཀྱི་རྒྱུན་ཨུ་དང་ལྷ་ས་གྲོང་ཨུད་ཀྱི་ཧྲུའུ་
ཅི་ཤའོ་ཡིའུ་ཚའེ་ཡིས་གྲོང་ཨུད་རིགས་པའི་
གཞུང་ལུགས་སློབ་སྦྱོང་ལྟེ་བའི་ཚོགས་ཆུང་གི་
མཉམ་སྡེབ་སློབ་སྦྱོང་ཚོགས་འདུ་གཙོ་སྐྱོང་
གནང་ནས་གྲོང་ཁྱེར་ལས་དོན་སྐོར་གྱི་སྤྱི་ཁྱབ་
ཧྲུའུ་ཅི་ཞི་ཅིན་ཕིང་གི་རྣམ་བཤད་གལ་ཆེན་
སློབ་སྦྱོང་དང་ལག་བསྟར་བྱས་པ་དང་། ལྷ་
སའི་གྲོང་ཁྱེར་འཆར་འགོད་འཛུགས་སྐྲུན་དོ་
དམ་སྐོར་གྱི་ཧྲུའུ་ཅི་ཝང་ཅུན་ཀྲེང་གི་མཛུབ་
སྟོན་དང་བླང་བྱ་རབ་དང་རིམ་པ་སློབ་སྦྱོང་
དང་ལག་བསྟར་བྱས་པ་རེད། ཁོང་གིས་ནན་
གསུངས་གནང་དོན། མི་དམངས་ལྟེ་བར་

འཛིན་པའི་འཕེལ་རྒྱས་ཀྱི་བསམ་བློ་ལག་ལེན་
གཏིང་ཟབ་བསྟར་བ་དང་། གྲོང་ཁྱེར་འཕེལ་
རྒྱས་ཀྱི་ཆོས་ཉིད་ལ་བརྩི་སྲུང་ཞུ་བ། བསམ་
གཞི་གསར་གཏོད། བྱེད་ཐབས་ལ་ཤུགས་
སྣོན་རྒྱག་པ་བཅས་བྱས་ཏེ་གྲོང་ཁྱེར་དོ་དམ་
ལས་དོན་ལ་དམ་འཛིན་ཡག་པོ་བྱེད་པ་དང་
ཕན་འབྲས་ཐོན་པར་བྱེད་དགོས།

གྲོང་ཁྱེར་གྱི་འགོ་ཁྲིད་ཝང་མིང་ཀྲེ་
དང་། ཀྲའོ་ཧུའེ་ཉན། ཞུས་ཧའེ། ལི་
ཅང་ཤིན། ལུའུ་ཚུང་ཧྥུ། ཀའོ་ཅུན་
བཅས་ཀྱིས་སྤེལ་རེས་གཏམ་བཤད་གནང་བ་
དང་། ཧོ་ཕུང་དང་། འཇམ་དབྱངས་བློ་
གྲོས། དགྲ་འདུལ། ཀྲང་ཏིང་ཁྲེང་།
ཀྲང་ཁྲུན་དབྱང་། མ་ཝུན་ཆིང་སོགས་
ཚོགས་འདུར་ཞུགས་ཡོད་པ་རེད།

ཤའོ་ཡིའུ་ཚའེ་ཡིས་གསུངས་དོན།
ཏང་གི་ཚོགས་ཆེན་བཅོ་བརྒྱད་པའི་ཚུན་དུ།
སྤྱི་ཁྱབ་ཧྲུའུ་ཅི་ཞི་ཅིན་ཕིང་གིས་གྲོང་ཁྱེར་གྱི་
ལས་དོན་ལ་ཚད་མཐོའི་མཐོང་ཆེན་གནང་ནས་
གཞི་འཛིན་ས་གཅིག་དང་གཅིག་གྱུར་འཆར་
འགོད་ལྔ་གསལ་པོ་བཏོན་ཏེ་གྲོང་ཁྱེར་གང་
འདྲ་ཞིག་འཛུགས་སྐྲུན་བྱ་རྒྱུ་དང་གྲོང་ཁྱེར་ཇི་
ལྟར་འཛུགས་སྐྲུན་བྱ་རྒྱུ་སོགས་རིགས་པའི་
གཞུང་ལུགས་དང་ལག་ལེན་གྱི་གནད་དོན་གལ་
ཆེན་ལ་ཚན་རིག་དང་མཐུན་པའི་སྒོ་ནས་ལན་
བཏབ་པ་དེ་ནི་ང་ཚོས་གྲོང་ཁྱེར་གྱི་ལས་དོན་
ཡག་པོ་བསྒྲུབ་རྒྱུར་མཛུབ་ཁྲིད་བྱེད་པའི་རྩ་
བའི་གཞི་འཛིན་ས་ཞིག་རེད། ལྷ་ས་ནི་བོད་
ཀྱི་ལྟེ་བའི་གྲོང་ཁྱེར་ཞིག་ཡིན་པས།

（པར་ངོས་གསུམ་པར་གཟིགས）

ཤའོ་ཡིའུ་ཚའེ་ཡིས་གྲོང་ཨུད་རིགས་པའི་གཞུང་ལུགས་སློབ་སྦྱོང་ལྟེ་
བའི་ཚོཊ་ཆུང་གི་མཉམ་སྡེབ་སློབ་སྦྱོང་ཚོཊ་འདུ་གཙོ་སྐྱོང་གནང་བ།


